
अतारांकित प्रश्‍न संख्‍या 96
दिनांक 05 दिसम्बर, 2013 को उत्तर देने के लिए
अन्तर्राष्ट्रीय मुद्रा कोष द्वारा वार्षिक वृद्धि दर का अनुमान
96. श्री रवि शंकर प्रसाद:
क्‍या प्रधान मंत्री यह बताने की कृपा करेंगे कि:
(1) क्या यह सच है कि अन्तर्राष्ट्रीय मुद्रा कोष (आई.एम.एफ.) द्वारा 2013-14 में देश के वार्षिक विकास की वृद्धि दर 3.8% आंकी गयी है;
(2) यदि हां, तो इस संबंध में तथ्य क्या हैं और अन्तर्राष्ट्रीय मुद्रा कोष द्वारा उपरोक्त आंकलन के             संबंध में सरकार की क्या प्रतिक्रिया है; और
(3) क्या यह भी सच है कि उपरोक्त आंकलन विश्व के सभी देशों के संबंध में किए गए आंकलन की तुलना से सबसे कम है?                                                                                              
उत्तर
राज्य मंत्री-संसदीय कार्य और योजना
(श्री राजीव शुक्ल) 
(क)
और (ख): जी, हां। अंतर्राष्ट्रीय मुद्रा कोष (आईएमएफ) द्वारा प्रकाशित वर्ल्ड इकनॉमिक आउटलुक (डब्लयूईओ) अक्तूबर 2013 के अनुसार, भारत के सकल घरेलू उत्पाद (जीडीपी) की वृद्धि दर, वित्त वर्ष 2013-14 के लिए 3.8 प्रतिशत अनुमानित की गई है। तथापि, प्रधान मंत्री की आर्थिक सलाहकार परिषद (पीएमईएसी) ने आकलन किया है कि वर्ष 2013-14 के दौरान अर्थव्यवस्था द्वारा 5.3 प्रतिशत की दर से विकास करने की संभावना है। भारतीय रिजर्व बैंक ने अपनी मौद्रिक नीति समीक्षा (अक्तूबर, 2013) में 2013-14 में 5 प्रतिशत की जीडीपी विकास दर अनुमानित की है। आईएमएफ, एशियाई विकास बैंक जैसी विभिन्न एजेंसियों के साथ-साथ देश के अंदर और बाहर स्थित अन्य अनुसंधान संगठनों द्वारा लगाए गए पूर्वानुमानों में अक्सर अंतर होता है क्योंकि वे विशिष्ट मान्यताओं पर आधारित होते हैं। 
(ग)
हालांकि, भारत की विकास दर का अनुमान कई विकासशील एशियाई अर्थव्यवस्थाओं की तुलना में कम है, तथापि, यह विकसित अर्थव्यवस्थाओं जैसे अमेरिका(1.6 प्रतिशत), जर्मनी(0.5 प्रतिशत), फ्रांस(0.2 प्रतिशत), इटली(-1.8 प्रतिशत), जापान(2.0 प्रतिशत), ब्रिटेन(1.4 प्रतिशत) और कनाडा (1.6 प्रतिशत) की तुलना में अधिक है।  
*****
